1. Dandin: Kavyadarsa, Paricchedas 1 & 2 (6th-7th century)
2. Bhamaha: Kavyalamkara (7th century)

3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

5. Anandavardhana: Dhvanyaloka (820-890)
ध्व्_३.१ः
एवं व्यङ्ग्यमुखेनैव ध्वनेः प्रदर्शिते सप्रभेदे स्वरूपे पुनर्व्यञ्जकमुखेनैतत्प्रकाश्यते
अविवक्षितवाच्यस्य पदवाक्यप्रकाशता  ।
तदन्यस्यानुरणनरूपव्यङ्ग्यस्य च ध्वनेः   । । ध्व्क्_३.१  । ।
अविवक्षितवाच्यस्यात्यन्ततिरस्कृतवाच्ये प्रभेदे पदप्रकाशता यथा महर्षेर्व्यासस्यसप्तैताः समिधः श्रियः  । यथा वा कालिदासस्यकः सन्नद्धे विरहविधुरां त्वय्युपेक्षेत जायां  । यथा वाकिं इव हि मधुराणां मण्डनं नाकृतीनां  । एषूदाहरणेषु "समिध" इति, "सन्नद्ध" इति, "मधुराणाम्" इति च पदानि व्यञ्जकत्वाभिप्रायेणैव कृतानि  ।
तस्यैवार्थान्तरसङ्क्रमितवाच्ये यथारामेण प्रियजीवितेन तु कृतं प्रेम्णः प्रिये नोचितं  । अत्र रामेणेत्येतत्पदं समसाहसैकरसत्वादिव्यङ्ग्याभिसङ्क्रमितवाच्यं व्यञ्जकं  ।
यथा वा
एमेअ जणो तिस्सा देउ कबोलोपमाइ ससिबिम्बं  ।
परमत्थविआरे उण चन्दो चन्दो बिअ वरॉ  । ।
[एवं एव जनस्तस्या ददाति कपोलोपमायां शशिबिम्बं  ।
परमार्थविचारे पुनश्चन्द्रश्चन्द्र इव वराकः  । ।]
अत्र द्वितीयश्चन्द्रशब्दोऽर्थान्तरसङ्क्रमितवाच्यः  ।
अविवक्षितवाच्यस्यात्यन्ततिरस्कृतवाच्ये प्रभेदे वाक्यप्रकाशता यथा
या निशा सर्वभूतानां तस्यां जागर्ति संयमी  ।
यस्यां जाग्रति भूतानि सा निशा पश्यतो मुनेः  । ।
अनेन हि वाक्येन निशार्थो न च जागरणार्थः कश्चिद्विवक्षितः  । किं तर्हि ? तत्त्वज्ञानावहितत्वं अतत्त्वपराङ्मुखत्वं च मुनेः प्रतिपाद्यत इति तिरस्कृतवाच्यस्यास्य व्यञ्जकत्वं  ।
तस्यैवार्थान्तरसङ्क्रमितवाच्यस्य वाक्यप्रकाशता यथा
विसम{इ}ओ च्चिअ काण बि काण बि बोलेइ अमिअणिम्मॉ  ।
काण बि बिसामिअमओ काण बि अबिसामओ कालो  । ।
[विषं अयितः केषां अपि केषां अपि प्रयात्यमृतनिर्माणः  ।
केषां अपि विषामृतमयः केषां अप्यविषामृतः कालः  । ।]
अत्र हि वाक्ये विषामृतशब्दाभ्यां दुःखसुखरूपसङ्क्रमितवाच्याभ्यां व्यवहार इत्यर्थान्तरसङ्क्रमितवाच्यस्य व्यञ्जकत्वं  ।
विवक्षिताभिधेयस्यानुरणनरूपव्यङ्ग्यस्य शब्दशक्त्युद्भवे प्रभेदे पदप्रकाशता यथा
प्रातुं धनैरर्थिजनस्य वाञ्छां
दैवेन सृष्टो यदि नाम नास्मि  ।
पथि प्रसन्नाम्बुधरस्तडागः
कूपोऽथवा किं न जडः कृतोऽहं  । ।
अत्र हि जड इति पदं निर्विण्णेन वक्रात्मसमानाधिकरणतया प्रयुक्तं अनुरणनरूपतया कूपसमानाधिकरणतां स्वशक्त्या प्रतिपद्यते  । तस्यैव वाक्यप्रकाशता यथा हर्षचरिते सिंहनादवाक्येषु"वृत्तेऽस्मिन्महाप्रलये धरणीधारणायाधुना त्वं शेषः"  । एतद्धि वाक्यं अनुरणनरूपं अर्थान्तरं शब्दशक्त्या स्फुटं एव प्रकाशयति  ।
अस्यैव कविप्रौढोक्तिमात्रनिष्पन्नशरीरस्यार्थशक्त्युद्भवे प्रभेदे पदप्रकाशतया, यथा हरिविजये
चूअंकुराबांसं छणपसर
महग्घणमणहरसुरामोअं  ।
असमप्पिअं पि गहिअं कुसुम
सरेण महुमासलच्छिमुहं  । ।
[चूताङ्कुरावतंसं क्षणप्रसर
महार्घमनोहरसुरामोदं  ।
असमर्पितं अपि गृहीतं कुसुम
शरेण मधुमासलक्ष्मीमुखं  । ।]
अत्र ह्यसमर्पितं अपि कुसुमशरेण मधुमासलक्ष्म्या मुखं गृहीतं इत्यसमर्पितं अपीत्येतदवस्थाभिधायिपदं अर्थशक्त्या कुसुमशरस्य बलात्कारं प्रकाशयति  ।
अत्रैव प्रभेदे वाक्यप्रकाशता यथोदाहृतं प्राक्"सज्जयति सुरभिमासो" इत्यादि  ।
अत्र सज्जयति सुरभिमासो न तावदर्पयत्यनङ्गाय शरानित्ययं वाक्यार्थः कविप्रौढोक्तिमात्रनिष्पन्नशरीरो मन्मथोन्माथकदनावस्थां वसन्तसमयस्य सूचयति  ।
स्वतःसम्भविशरीरार्थशक्त्युद्भवे प्रभेदे पदप्रकाशता यथा
वाणिआ हत्थिदन्ता कुत्तो अम्हाणं बाघकित्ती अ  ।
जाव लुलिआलामुही घरम्मि परिसक्कए सुण्हा  । ।
[वाणिजक हस्तिदन्ताः कुतोऽस्माकं व्याघ्रकृत्तयश्च  ।
यावल्लुलितालकमुखी गृहे परिष्वक्कते स्नुषा  । ।]
अत्र लुलितालकमुखीत्येतत्पदं व्याधवध्वाः स्वतःसम्भावितशरीरार्थशक्त्या सुरतक्रीडासक्तिं सूचयंस्तदीयस्य भर्तुः सततसम्भोगक्षामतां प्रकाशयति  ।
तस्यैव वाक्यप्रकाशता, यथा
सिहिपिच्छकण्णऊरा बहुआ बाहस्स गब्बिरी भम{इ}  ।
मुत्ताफलर{इ}अपसाहणाणं मज्झे सबत्तीणं  । ।
[शिखिपिच्छकर्णपूरा जाया व्याधस्य गर्विणी भ्रमति  ।
मुक्ताफलरचितप्रसाधनानां मध्ये सपत्नीनां  । ।]
अनेनापि वाक्येन व्याधवध्वाः शिखिपिच्छिकर्णपूराया नवपरिणीतायाः कस्याश्चित्सौभाग्यातिशयः प्रकाश्यते  । तत्सम्भोगैकरतो मयूरमात्रमारणसमर्थः पतिर्जात इत्यर्थप्रकाशनात्तदन्यासां चिरपरिणीतानां मुक्ताफलरचितप्रसाधनानां दौर्भाग्यातिशयः ख्याप्यते  । तत्ससम्भोगकाले स एव व्याधः करिवरवधव्यापारसमर्थ आसीदित्यर्थप्रकाशनात् ।
ननु काव्यविशेषो ध्वनिरित्युक्तं तत्कथं तस्य पदप्रकाशता ? काव्यविशेषो हि विशिष्तार्थप्रतिपत्तिहेतुः शब्दसन्दर्भविशेषः  । तद्भावश्च पदप्रकाशत्वे नोपपद्यते, पदानां स्मारकत्वेनावाचकत्वात् । उच्यते"स्यादेष दोषः यदि वाचकत्वं प्रयोजकं ध्वनिव्यवहारे स्यात् ।" न त्वेवं ; तस्य व्यञ्जकत्वेन व्यवस्थानात् । किं च काव्यानां शरीराणां इव संस्थानविशेषावच्छिन्नसमुदायसाध्यापि चारुत्वप्रतीतिरन्वयव्यतिरेकाभ्यां भागेषु कल्प्यत इति पदानां अपि व्यञ्जकत्वमुखेन व्यवस्थितो ध्वनिव्यवहारो न विरोधी  ।
अनिष्टस्य श्रुतिर्यद्वदापादयति दुष्टतां  ।
श्रुतिदुष्टादिषु व्यक्तं तद्वदिष्टस्मृतिर्गुणं  । ।
पदानां स्मारकत्वेऽपि पदमात्रावभासिनः  ।
तेन ध्वनेः प्रभेदेषु सर्वेष्वेवास्ति रम्यता  । ।
विच्छित्तिशोभिनैकेन भूषणेनेव कामिनी  ।
पदद्योत्येन सुकवेर्ध्वनिना भाति भारती  । ।
इति परिकरश्लोकाः  । । ध्वा_३.१   । ।
6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

अविवक्षित-वाच्यस्य पद-वाक्य-प्रकाशता  ।
तद्-अन्यस्यानुरणन-रूप-व्यङ्ग्यस्य च ध्वनेः   । । ध्व्क्_३.१  । ।
__________

अविवक्षितवाच्यस्य पदवाक्यप्रकाशता   ।
तदन्यस्यानुरणनरूपव्यङ्ग्यस्य च ध्वनेः   । । १  । ।
अविवक्षितवाच्यस्यात्यन्ततिरस्कृतवाच्ये प्रभेदे पदप्रकाशता यथा महर्षेर्व्यासस्य---ऽसप्तैताः समिधः श्रियःऽ, यथा वा कालिदासस्य---ऽकः सन्नद्धे विरहविधुरां त्वय्युपेक्षेत जायाम्ऽ, यथा वा--ऽकिमिव हि मधुराणां मण्डनं नाकृतीनाम्ऽ, एतेषूदाहरणेषुऽसमिधऽ इति सन्नद्धऽ इतिऽमधुराणाऽमिति च पदानि व्यञ्जकत्वाभिप्रायेणैव कृतानि  ।
<<लोचनं>> योऽर्थः स व्यङ्ग्यमुखप्रेक्षिताशरणतयैव भेदमासादयति  ।
अत एवाह---व्यङ्ग्यमुखेनेति  ।
किं च यद्यप्यर्थो व्यञ्जकस्तथापि व्यङ्ग्यतायोग्योऽप्यसौ भवतीति, शब्दस्तु न कदाचिद्य्वङ्ग्यः अपि तु व्यञ्जक एवेति  ।
तदाह---व्यञ्जकमुखेनेति  ।
न च वाच्यस्याविवक्षितादिरूपेण यो भेदस्तत्र सर्वथैव न न प्रकाशितः किन्तु प्रकाशितोऽप्यधुना पुनः शुद्धव्यञ्जकमुखेन  ।
तथाहि व्यङ्ग्यमुखप्रेक्षितया विना पदं वाक्यं वर्णाः पदभागः सङ्घटना महावाक्यमिति स्वरूपत एव व्.यञ्जकानां भेदः, न चैषामर्थवत्कदाचिदपि व्यङ्ग्यता सम्भवतीति व्यञ्जकैकनियतं स्वरूपं यत्तन्मुखेन भेदः प्रकाश्यत इति तात्पर्यं  ।
यस्तु व्याचष्टे---ऽव्यङ्ग्यानां वस्त्वलङ्काररसानां मुखेनऽ इति, स एवं प्रष्टव्यः---एतत्तावत्र्रिभेदत्वं न कारिकाकारेण कृतं  ।
वृत्तिकारेण तु दर्शितं  ।
न चेदानीं वृत्तिकारोभेदप्रकटनं करोति <<बालप्रिया>> प्रदर्शित इत्युक्तेरभिप्रायान्तरञ्चास्तीत्यर्थः  ।
तदाह---यद्यपीत्यादि  ।
अर्थः वाच्यः  ।
व्यङ्ग्येत्यादि  ।
कदाचिद्व्यङ्ग्योऽपि भवतीत्यर्थः  ।
तदाहेति  ।
तदभिप्रायादाहेत्यर्थः  ।
नन्वेवं पुनर्व्यञ्जकमुखेनेत्यत्र भवतीत्यर्थः तदाहेति  ।
तदभिप्रायादाहेत्यर्थः  ।
नन्वेवं पुनर्व्यञ्जकमुखेनेत्यत्र पुनशश्ब्दोऽनुपपन्न इत्यतस्तात्पर्यं विवृणोति---न चेत्यादि  ।
तत्रेति  ।
अविवक्षितत्वादिबेदविशिष्टवाच्य इत्यर्थः  ।
व्यञ्जकत्वन्न च नास्तीत्यन्वयः  ।
ऽव्यञ्जकमुखत्वम्ऽ इति पाठे वाच्यस्येत्यादेः वाच्यसम्बन्धियदविवक्षितादिरूपं अविवक्षितत्वादिकन्तेन हेतुना यो भेदः ध्वनेरवान्तरभेदः  ।
तत्र ध्वनिभेद इत्यर्थः  ।
न च नास्तीत्युक्तमेवार्थं विवृणोति---व्यञ्जकमुखेनापीत्यादि  ।
तथाच व्यञ्जकमुखेनेत्यस्य फलितमर्थमाह---शुद्धेत्यादि  ।
केवलव्यञ्जकमुखेनेत्यर्थः  ।
एषामिति  ।
पदादीनामित्यर्थः  ।
सम्भवतीति  ।
सम्भाव्यत इतिच पाठः  ।
इतीति हेतौ  ।
<<लोचनं>> ततश्चेदं कृतमिदं क्रियत इति कर्तृभेदे का सङ्गतिः? न चैतावता सकलप्राक्तनग्रन्थसङ्गतिः कृता भवति  ।
अविवक्षितवाच्यादीनामपि प्रकाराणां दर्शितत्वादित्यलं निजपूज्यजनसगोत्रैः साकं विवादेन  ।
चकारः कारिकायां यथासङ्ख्यशङ्कानिवृत्त्यर्थः  ।
तेनाविवक्षितवाच्यो द्विप्रभेदोऽपि प्रत्येकं पदवाक्यप्रकाश इति द्विधा  ।
तदन्यस्य विवक्षिताभिधेयस्य सम्बन्धी यो भेदः क्रमद्योत्यो नाम स्वभेदसहितः सोऽपि प्रत्येकं द्विधैव  ।
अनुरणनेन रूपं रूपणसादृश्यं यस्य तादृग्व्यङ्ग्यं यत्तस्येत्यर्थः  ।
महर्षेरित्यनेन तदनुसन्धत्ते यत्प्रागुक्तम्, अथ च रामायणमहाभारत प्रभृतिनि लक्ष्ये दृश्यत इति  ।
धृतिः क्षमा दया शौचं कारुण्यं वागनिष्ठुरा  ।
मित्राणां चानभिद्रोहः सप्तताः समिधः श्रियः  । ।
समिच्छब्दार्थस्यात्र सर्वथा तिरस्कारः, असम्भवात् ।
समिच्छब्देन च व्यङ्ग्योऽर्थोऽनन्यापेक्षलक्ष्म्युद्दीपनक्षमत्वं सप्तानां वक्रभिप्रेतं ध्वनितं  ।
यद्यप---ऽनिःश्वासान्ध इवादर्शःऽ इत्याद्युदाहरणादप्ययमर्थो लक्ष्यते, तथापि प्रसङ्गाद्बहुलक्ष्यव्यापित्वन्दर्शयितुमुदाहरणान्तराण्युक्तनि  ।
अत्र च वाच्यस्यात्यन्ततिरस्कारः पूर्वोक्तमनुसृत्य <<बालप्रिया>> स्वरूपमिति  ।
पददिस्वरूपमित्यर्थः  ।
इति कर्तृभेदे का सङ्गतिरिति  ।
इत्यस्य कर्तृभेदे सति सङ्गतत्वं न सम्भवतीत्यर्थः  ।
ऽव्यङ्ग्यमुखेन प्रदर्शिते पुनर्व्यञ्जकमुखेनैतत्प्रकाश्यतऽ इत्यनेन प्रदर्शनप्रकाशनयोरेककर्तृकत्वं स्वरसतः प्रतीयते, तदसङ्गतं भवेदिति यावत् ।
ऽका सङ्गतिः एवं प्रष्टव्यऽ इति सम्बन्धः  ।
दोषान्तरञ्जाह---न चेत्यादि  ।
चकार इत्यादि  ।
चकारस्याभावे अविवक्षितवाच्यस्य प्रदप्रकाशता, तदन्यस्य वाक्यप्रकाशतेति यथासङ्ख्येनार्थभ्रमस्स्यादिति भावः  ।
तेनेति  ।
समुच्चयार्थकचकारेणेत्यर्थः  ।
ऽतदन्यस्येऽति व्यधिकरणविशेषणमित्याशयेन व्याचष्टे---विवक्षितेत्यादि  ।
ऽअनुरणनेऽत्यादेर्विवरणं--क्रमेत्यादि  ।
ऽरूपम्ऽ इत्यस्य विवरणम्--रूपणोति  ।
फलितमाह---सादृश्यमिति  ।
इति  ।
यत्प्रागुक्तमिति सम्बन्धः  ।
समिच्छब्दार्थस्य इध्मत्वविशिष्टस्य  ।
समिच्छब्देनेति  ।
उद्दीपकत्वं लक्ष्यतेति शेषः  ।
समिच्छब्दोऽत्र वाच्यलक्ष्योभयानुगतोद्दीपकत्वप्रकारेण लक्षयति  ।
एवमुद्यतत्वं लक्षयतेत्यादेरुद्यतत्वाद्युभयानुगतधर्मप्रकारेण लक्षयतेत्यर्थो बोध्यः  ।
ऽशब्देन चेऽत्यनन्तरं तस्यैवार्थान्तरसङ्क्रमितवाच्ये यथा---ऽरामेण प्रियजीवितेन तु कृतं <<लोचनं>> योजनीयः किं पुनरुक्तेन  ।
सन्नद्धपदेन चात्रासम्भवत्स्वार्थोनोद्यतत्वं लक्षयता वक्रभिप्रेता निष्करुणकत्वाप्रतिकार्यत्वाप्रेक्षापूर्वकारित्वादयो ध्वन्यन्ते  ।
तथैव मधुरशब्देन सर्वविषयरञ्जकत्वतर्पकत्वादिकं लक्षयता सातिशयामिलाषविषयत्वं नात्राश्चर्यमिति वक्रभिप्रेतं ध्वन्यते  ।
तस्यैवेति  ।
अविवक्षितवाच्यस्य यो द्वितीयो भेदस्तस्येत्यर्थः  ।
ऽप्रत्याख्यानरुषः कृतं समुचितं क्रूरेण ते रक्षसा सोढं तच्च तथा त्वया कुलजनो धत्ते यथोच्चैः शिरः  ।
व्यर्थ सम्प्रति बिभ्रता धनुरिदं त्वद्य्वापदः साक्षिणाऽ इति  ।
रक्षःस्वभावादेव यः क्रूरोऽनतिलङ्घ्यशासनत्वदुर्मदतया च प्रसह्य निराक्रियमाणः कोधान्धः तस्यैतत्तावत्स्वचित्तवृत्तिसमुचितमनुष्ठानं यन्मूर्धकर्तनं नाम, मान्योऽपि <<बालप्रिया>> व्यङ्ग्योऽर्थ इति पाठो दृश्यते तत्सत्वे ध्वनितमित्यस्य बोधितमित्यर्थः  ।
असम्भवत्स्वार्थेनेति  ।
स्वार्थः वर्मितः  ।
ऽसन्नद्धो वर्मितऽ इत्यमरः  ।
ध्वन्यन्त इति  ।
त्वत्पदार्थस्य मेघस्येति शेषः  ।
मधुरशब्देनेति  ।
माधुर्यरसविशिष्टवाचिनेति भावः  ।
सर्वेति  ।
सर्वविषयरञ्जकत्वतर्पकत्वादीनाम्मध्ये एकन्धर्ममित्यर्थः  ।
अत्रेति  ।
आकृतिष्वित्यर्थः  ।
प्रत्याख्यानेति श्रीरामचन्द्रस्य देवीं सीतामुद्दिश्येदं वचनं  ।
विवृणोति--रक्ष इत्यादि  ।
यः रावणः  ।
प्रत्याख्यानरुडित्यस्य विवरणम्---अनतीत्यादि क्रोधान्ध इत्यन्तं  ।
अनतिलङ्ध्यं शासनं यस्य तत्वेन या दुर्मदता अहमनतिलङ्ध्यशासन इति दुरभिमानः तयेति क्रोधान्धत्वे हेतुः  ।
निराक्रियमाणः त्वया निराकृतः  ।
ऽएतदनुष्ठानं स्वचित्तवृत्ति समुचितम्ऽ इति सम्बन्धः  ।
एतदिस्येतद्विवृणोति---यन्मूर्धकर्तनं नामेति प्रेम्णः प्रिये नोचितम्ऽ  ।
अत्र रामेणेत्येतत्पदं साहसैकरसत्वादिव्यङ्ग्याभिसङ्क्रमितवाच्यं व्यञ्जकं  ।
<<लोचनं>> कश्चिन्ममाज्ञां लङ्घयिष्यतीति  ।
तैति यथा तादृगपि तया न गणितस्तस्यास्तवेत्यर्थः  ।
तदपि तथा अविकारेणोत्सवापत्तिबुद्ध्या नेत्रविस्फारतामुखप्रसादादिलक्ष्यमाणया सोढं  ।
यथा येन प्रकारेण कुलजन इति यः कश्चित्पामरप्रायोऽपि कुलवधूशब्दवाच्यः  ।
उच्चैः शिरो धत्तै एवंविधाः किल वयं कुलवध्वो भवाम इति  ।
अथ च शिलःकर्तनावसरे त्वया शीघ्रं कृत्यतामिति तथा सोढं तथोच्चैः शिरो धृतं यथान्योऽपि कुलस्त्रीजन उच्चैः शिरो धत्ते नेत्यप्रवृत्ततया  ।
एवं रावणस्य तव च समुचितकारित्वं निर्व्यूढं  ।
मम पुनः सर्वमेवानुचितं पर्यवसितं  ।
तथाहिराज्यनिर्वासनादिनिरवकाशीकृतधनुर्व्यापारस्यापि कलत्रमात्ररक्षणप्रयोजनमपि यच्चापमभूत्तत्संप्रति त्वय्यरक्षितव्यापन्नायामेव निष्प्रयोजनम्, तथापि च तद्धारयामि  ।
तन्नूनं निजजीवितरक्षैवास्य प्रयोजनत्वेन संभाव्यते  ।
न चैतद्युक्तं  ।
रामाणेति  ।
असमसाहसरसत्वसत्यसंधत्वोचितकारित्वादिव्यङ्ग्यधर्मान्तरपरिणतेनेत्यर्थः  ।
ऽकापुरुषादिधर्मपरिग्रहस्त्वादिशब्दात्ऽ इति यद्व्याख्यातम्, तदसत्; कापुरुषस्य ह्येतदेव प्रत्युतोचितं स्यात् ।
प्रिय इति शब्दमामेवैतदिदानीं संवृत्तं  ।
प्रियशब्दस्य प्रवृत्तिनिमित्तं यत्प्रेमनाम तदप्यनौचित्यकलङ्कितमिति <<बालप्रिया>> रावणेन हि श्रीरामस्य पुरतो मायासीताशिरश्छेदः कृतः  ।
इतीति  ।
इति बुद्ध्येत्यर्थः  ।
ते इत्यस्य प्रत्याख्यानेत्यनेन, कृतमित्यनेन च सम्बन्धः  ।
भावार्थमाह---यथेत्यादि  ।
तादृगपि निरतिशयैश्वर्यादिविशिष्टोऽपि सः गणितः आदृतः  ।
तदपि शिरःकर्तनमपि  ।
बुद्ध्येत्यस्य विशेषणं---नेत्रेत्यादि  ।
विस्फारता विकासः  ।
सोढमनुभूतं  ।
इत्युच्छैदिशरो धत्त इति सम्बन्धः  ।
इत्यभिमानेन शिर उन्नतं करोतीत्यर्थः  ।
अन्यथापि व्याचष्टे--अथ चेत्यादि  ।
तच्चेत्यस्य विवरणं--शिरःकर्तनावसर इति  ।
तथा सोढमित्यस्य व्याख्यानं--तथोञ्चैरित्यादि  ।
उच्चैशिशरो धत्त इति प्रार्थनाप्रत्याख्यानेन क्रोधान्धे कस्मिंश्चित्कामिनि शिरःकर्तनायोद्युक्ते सति शिर उन्नतं करोतीत्यर्थः  ।
नित्यप्रवृत्ततयेति लडर्थविवरणं  ।
उत्तरार्धं व्याख्यास्यन्नाह--एवमित्यादि  ।
पुनरिति तुशब्दविवरणं  ।
ऽव्यर्थऽ मित्यादेर्व्याख्यानम्---राज्येत्यादि  ।
ऽप्रियजीवितेनेऽत्यस्य तन्नूनमित्यादि  ।
च  ।
अस्येति  ।
धनुर्धारणस्येत्यर्थः  ।
एतदिति  ।
निजजीवितरक्षाप्रयोजनकत्वेन धनुर्धारणमित्यर्थः  ।
ऽरामेणेऽत्यादिवृत्तिग्रन्थं व्याचष्टे--रामेणेत्यादि  ।
साहसैकरसत्वमित्यस्य विवरणम्--असमेत्यादि  ।
आदिपदार्थकथनं--सत्येत्यादि  ।
अत्र रामपदलक्ष्यतावच्छेदकं कातरत्वमिति प्रदीपकारः, कैतवस्नेहवत्वमिति चक्रवर्ती, पुरुषकारपराङ्मुखत्वमिति भट्टगोपालः  ।
यथा वा--- 
एमेअ जणो तिस्सा देउ कवोलोपमाइ ससिबिम्बं  ।
परमत्थविआरे उण चन्दो चन्दो विअ वरॉ  । ।
अत्र द्वितीयश्चन्द्रशब्दोऽर्थान्तरसङ्क्रमितवाच्यः  ।
अविवक्षितवाच्यस्यात्यन्ततिरस्कृतवाच्ये प्रभेदे वाक्यप्रकाशता यथा---- या निशा सर्वभूतानां तस्यां जागर्ति संयमी  ।
यस्यां जाग्रति भूतानि सा निशा पश्यतो मुनेः  । ।
<<लोचनं>> शोकालम्बनोद्दीपनविभावयोगात्करुणरसो रामस्य स्फुटीकृत इति  ।
एमेअ इति  ।
एवमेव जनस्तस्या ददाति कपोलोपमायां शशिबिम्बं  ।
परमार्थविचारे पुनश्चन्द्रश्चन्द्र इव वराकः (इति छाया)  ।
एवमेवेति स्वयमविवेकान्धतया  ।
जन इति लोकप्रसिद्धगतानुगतिकतामात्रशरणः  ।
तस्या इत्यसाधारणगुणगणमहार्धवपुषः  ।
कपोलोपमायामिति निर्व्याजलावण्यसर्वस्वभूतमुखमध्यवर्तिप्रधानभूतकपोलतलस्यापमायां प्रत्युत तदधिकवस्तुकर्तव्यं ततो दूरनिकृष्टं शशिबिम्बं कलङ्कव्याजजिह्मीकृतं  ।
एवं यद्यपि गङ्डरिकाप्रवाहपतितो लोकः, तथापि यदि परीक्षकाः परीक्षन्ते तद्वराकः कृपैकभाजनं यश्चन्द्र इति प्रसिद्धः स चन्द्र एव क्षयित्वविलासशून्यत्वमलिनत्वधर्मान्तरसंक्रान्तो योऽर्थः  ।
अत्र च यथा व्यङ्ग्यधर्मान्तरसङ्क्रान्तिस्तता पूर्वोक्तमनुसन्धेयं  ।
एवमुत्तरत्रापि  ।
एवं प्रथमभेदस्य द्वावपि प्रकारौ पदप्रकाशकत्वेनोदाहृत्य वाक्यप्रकाशकत्वेनोदाहरति---या निशेति  ।
विवक्षित इति  ।
तेन ह्युक्तेन न कश्चिदुपदेश्यं प्रत्युपदेशः सिद्ध्यति  ।
<<बालप्रिया>> शोकेत्यादि  ।
सम्भावितप्रियामरणमालम्बनविभावः  ।
प्रियासम्बन्ध्यसाधारमकर्मादिस्मरणमुद्दीपनविभावः  ।
एवमेवेत्यादेर्भावार्थं व्याचष्टे---स्वयमित्यादि  ।
तदधिकमिति  ।
कपोलादुत्कृष्टमित्यर्थः  ।
उपमायां कर्तव्यमित्यन्वयः  ।
उपमानत्वेन वक्तव्यमित्यर्थः  ।
तत इति  ।
कपोलादित्यर्थः  ।
शशिपदविवरणम्--कलङ्केत्यादि  ।
कलङ्कव्याजो यः शशः तेन जिह्मीकृतं मलिनीकृतं  ।
विअ इत्यवधारणार्थकमित्याशयेनाह---चन्द्र एवेति  ।
द्वितीयचन्द्रपदस्य चन्द्रपदवाच्यत्वेन गुणशून्यत्वेन वा रूपेण लक्षणात्र बोध्या  ।
व्यङ्ग्यधर्मानाह---क्षयित्वेत्यादि  ।
सङ्क्रान्तो योऽर्थ इति  ।
अर्थः चन्द्रपदार्थः  ।
अत्रेति  ।
उक्तयोरुदाहरणयोरित्यर्थः  ।
पूर्वोक्तमिति  ।
द्वितीयोद्योतस्यादावुक्तमित्यर्थः  ।
तेन ह्युक्तेनेति  ।
निशादिपदवाच्येन रात्र्याद्यर्थेनेत्यर्थः  ।
अनेन हि वाक्येन निशार्थो न च जागरणार्थः कश्चिद्विवक्षितः  ।
किं तर्हि? तत्त्वज्ञानावहितत्वमतत्त्वपराङ्मुखत्वं च मुनेः प्रतिपाद्यत इति तिरस्कृतवाच्यस्यास्य व्यञ्जकत्वं  ।
तस्यैवार्थान्तरसङ्क्रमितवाच्यस्य वाक्यप्रकाशता यथा--- विसमैओ काण वि काण वि वालेइ अभिअणिम्मॉ  ।
काण वि विसामिअमओ काण वि अविसामओ कालो  । ।
(विषमयितः केषामपि केषामपि प्रयात्यमृतनिर्माणः  ।
केषामपि विषामृतमयः केषामप्यविषामृतः कालः  । ।
इति छाया ) <<लोचनं>> निशायां जागरतव्यमन्यत्र रात्रिवदासितव्यमिति किमनेनोक्तेन  ।
तस्माद्बाधितस्वार्थमेतद्वाक्यं संयमिनो लोकोत्तरतालक्षणेन निमित्तेन तत्वदृष्टाववधानं मिथ्यादृष्टो च पराङ्मुखत्वं ध्वनति  ।
सर्वशब्दार्थस्य चापेक्षिकतयाप्युपपद्यमानतेति न सर्वशब्दार्तान्यथानुपपत्यायामर्थ आक्षिप्तो मन्तव्यः  ।
सर्वोषां ब्रह्मादिस्थावरान्तानां चतुर्दशानामपि भूतानां या निशा व्यामोहजननीतत्त्वदृष्टिः तस्यां संयमी जागर्ति कथं प्राप्येतेति  ।
<<बालप्रिया>> न कश्चिदिति  ।
कश्चिदुपदेशो न सिद्ध्यतीत्यन्वयः  ।
भगवद्गीतागतस्यास्योपदेशपरत्वमावश्यकमिति भावः  ।
कुतो न सिद्ध्यतीत्यत्राह--निशायामित्यादि  ।
अन्यत्र रात्रिवदिति  ।
अहनि रात्राविवेत्यर्थः  ।
बाधितेति  ।
अनुपयोगबाधितेत्यर्थः  ।
वाक्यमिति  ।
निशा जागर्तीत्यादिपदसमुदाय इत्यर्थः  ।
तत्तत्पदलक्ष्यार्थाः प्रदर्शयिष्यन्ते  ।
लोकोत्तरेत्यादि  ।
लोकोत्तरत्वेन हेतुनेत्यर्थः  ।
नन्वत्र निद्राकालरूपनिशापदार्थे सर्वभूतसम्बन्धान्वये सर्वपदार्थघटकतया संयमिनोऽपि तदन्वयः प्राप्तः, स च जागर्तीत्येतदर्थान्वयिनोऽनुपपन्नस्तस्मादनेनोक्तव्यङ्ग्यस्याविष्कृतत्वान्न ध्वनित्वमिति शङ्कां परिहरति---सर्वशब्दार्थस्येत्यादि  ।
आपेक्षिकतयेति  ।
सर्वशब्दोऽत्र संयमिव्यतिरिक्ताशेषत्वावच्छिन्नवाचक इत्यतः किञ्जिदपेक्षयेत्यर्थः  ।
सर्वशब्दार्थेति  ।
सर्वशब्दार्थान्वयेत्यर्थः  ।
अयमर्थः पूर्वोक्तव्यङ्ग्यार्थः  ।
आक्षिप्तः आविष्कृतः  ।
श्लोकं व्यचष्टे---सर्वषामित्यादि  ।
चतुर्दशानामपि भूतानामिति  ।
ब्रह्माप्राजापत्यैन्द्रपित्र्यगान्धर्वयाक्षराक्षसपैशाचभेदादष्टविधन्दैवं मानुषमेकविधं पशुपक्षिसर्पकीटस्थावरभेदात्पञ्चविधं तैर्यग्योनं भूतमिति चतुर्दशविधानामपि देहिनामित्यर्थः  ।
यथोक्तं साङ्ख्यकारिकायां "अष्टविकल्पो दैव" इत्यादि  ।
व्यामोहजननीति निशापदलक्ष्यार्थकथनं  ।
सा केत्यत्राह--तेत्वेति  ।
ऽजागर्तिऽ पदलक्ष्यार्थमाह---कथमित्यादि  ।
<<लोचनं>> न तु विषयवर्जनमात्रादेव संयमीति यावत् ।
यदि वा सर्वभूतनिशायां मोहिन्यां जागर्ति कथमियं हेयेति  ।
यस्यां तु मिथ्यादृष्टौ सर्वाणि भूतानि जाग्रति अतिशयेन सुप्रबुद्धरूपाणि सा तस्य रात्रिरप्रबोधविषयः  ।
तस्या हि चेष्टायां नासौ प्रबुद्धः  ।
एवमेव लोकोत्तराचारव्यवस्थितः पश्यति मन्यते च  ।
तस्यैवान्तर्बहष्करणवृत्तिश्चरितार्था  ।
अन्यस्तु न पश्यत न च मन्यत इति  ।
तत्वदृष्टिपरेण भाव्यमिति तात्पर्यं  ।
एवं च पश्यत इत्यपि मुनेरित्यपि च न स्वार्थमात्रविभ्रान्तं  ।
अपि तु व्यङ्ग्य एव विश्राम्यति  ।
यत्तच्छब्दयोश्च न स्वतन्त्रार्थतेति सर्व एवायमाख्यातसहायः पदसमूहो व्यङ्ग्यपरः  ।
तदाह---अनेन हि वाक्येनेति  ।
प्रतिपाद्यत इति ध्वन्यत इत्यर्थः  ।
विषमयितो विषमयतां प्राप्तः  ।
केषाञ्चिद्दुष्कृतिनामतिविवेकिनां वा  ।
केषाञ्चित्सुकृतनामत्यन्तमविवेकिनां वा अतिक्रामत्यमृतनिर्माणः  ।
केषाञ्चिन्मिश्रकर्मणां विवेकाविवेकवतां वा, विषाभृतमयः  ।
केषामपि मूढप्रायाणां धाराप्राप्तयोगभूमिकारूढानां वा अविषाभृतमयः कालोऽतिक्रामतीति सम्बन्धः  ।
विषामृतपदे च लावण्यादिशब्दवन्निरूढलक्षणारूपतया सुखदुःखसाधनयोर्वर्तते, यथा---विषं निम्बममृतं कपित्थमिति  ।
न चात्र सुशदुःखसाधने तन्मात्रविश्रान्ते, अपि तु स्वकर्तव्यसुखदुःखपर्यवसिते  ।
न च ते साधने सर्वथा <<बालप्रिया>> इयं कथं प्राप्येतेति मत्या तत्प्राप्त्युपायमनुतिष्ठतीत्यर्थः  ।
भावमाह---न त्वित्यादि  ।
संयमी संयमिपदवाच्यः  ।
तत्वदृष्टेर्मोहजनकत्वमप्रसिद्धमित्यतोऽन्यथा विवृणोति---यदि वेत्यादि  ।
मोहिन्यामिति  ।
अविद्यायामित्यर्थः  ।
मिथ्यादृष्टाविति  ।
अविद्यायां तत्कार्ये द्वैतप्रपञ्चे वेत्यर्थः  ।
तस्येति  ।
संयमिन इत्यर्थः  ।
अप्रबोधविषय इत्यस्यैव विवरणम्---तस्या हीत्यादि  ।
असाविति  ।
संयमीत्यर्थः  ।
लोकोत्तराचारव्यवस्थिति इति संयमिपदस्यैव लक्ष्यार्थकथनं  ।
ऽपश्यतो मुनेऽ रित्यस्य विवणम्---पश्यति मन्यते चेति  ।
अत्र पश्यतीत्येतच्चरितार्थबहिष्करणवृत्तित्वेन मन्यत इत्येतच्चरितार्थान्तःकरणवृत्तित्वेन च रूपेण लक्षकमित्याह---तस्यैवेत्यादि  ।
अनेन गम्यमर्थमाह---अन्य इत्यादि  ।
फलितं व्यङ्ग्यमाह---तत्वेति  ।
व्यङ्ग्य एवेति  ।
पूर्वोक्तमुख्यव्यङ्ग्य एवेत्यर्थः  ।
तदाहेति  ।
उक्ताभिप्रायादाहेत्यर्थः  ।
ऽकेषामपीऽत्यादेर्विवरणम्---केषाञ्चिदित्यादि  ।
"प्रयातीऽत्यस्य अतिक्रमतीति  ।
ऽअमिअणिम्मॉऽइति गाथापाठाभिप्रायेण छायामाह---अमृतनिर्माण इति  ।
अमृतस्येव निर्माणं यस्य स इत्यर्थः  ।
विषामृतपदयोः दुःखसुखसङ्क्रमितवाच्यत्वं वृत्तावुक्तं व्यवस्थापयिष्यन्नाह---विषामृतपदे इत्यादि  ।
सुखदुःखेति व्युत्क्रमेण निर्देशः दुःखसुखसाधनयोरित्यर्थः  ।
तथा पाठो वा  ।
एवमुपर्यपि बोध्यं  ।
अत्र दृष्टान्तमाह---यथेत्यादि  ।
इतीत्यस्य इत्यादावित्यर्थः  ।
प्रकृतोदाहरणे विशेषमाह--ने चेत्यादि  ।
अत्रेति  ।
प्रकृतोदाहरण इत्यर्थः  ।
तन्मात्रेति  ।
सुखदुःखसाधनमात्रेत्यर्थः  ।
तन्मात्रविश्रान्तेन अत्र हि वाक्ये विषामृतशब्दाभ्यां दुःखसुखरूपसङ्क्रमितवाच्याभ्यां व्यवहार इत्यर्थान्तरसङ्क्रमितवाच्यस्या व्यञ्जकत्वं  ।
विवक्षिताभिधेयस्यानुरणनरूपव्यङ्ग्यस्य शब्दशक्त्युद्भवे प्रभेदे पदप्रकाशता यथा--- <<लोचनं>> न विवक्षिते  ।
निस्साधनयोस्तयोरभावात् ।
तदाह---सङ्क्रमितवाच्याभ्यामिति  ।
केषाञ्चिदिति चास्य विशेषे सङ्क्रान्ति  ।
अतक्रामतीत्यस्य च क्रियामात्रसङ्क्रान्तिः  ।
काल इत्यस्य च सर्वव्यवहारसङ्क्रान्तिः  ।
उपलक्षणार्थं तु विषामृतग्रहणमात्रसङ्क्रमणं वृत्तिकृता व्याख्यातं  ।
तदाह--वाक्यैति  ।
एवं कारिकाप्रथमार्धलक्षितांश्चतुरः प्रकारानुदाहृत्य द्वितीयकारिकार्धस्वीकृतान्षडन्यान्प्रकारान्क्रमेणोदाहरति--विवक्षिताभिधेयस्येत्यादिना  ।
प्रातुमिति पूरयितुं  ।
धनैरिति बहुवचनं यो येनार्थी तस्य तेनेति सूचनार्थं  ।
अत एवार्थग्रहणं  ।
जनस्येति बाहुल्येन हि लोको धनार्थी, न तु गुणैरुपकारार्थी  ।
दैवेनेति  ।
अशक्यपर्यनुयोगेनेत्यर्थः  ।
<<बालप्रिया>> चेति सम्बन्धः  ।
विवक्षिते इत्यपकृष्यते  ।
स्वकर्तव्येति  ।
स्वसाध्येत्यर्थः  ।
स्वपदं साधनपरं  ।
न च न विवक्षिते विवक्षिते एव  ।
कुत इत्यतत्राह--निस्साधनेत्यादि  ।
तदाहेति  ।
उक्ताभिप्रायेण सुखदुःखरूपसङ्क्रमितवाच्यत्वमाहेत्यर्थः  ।
ऽविषंनिम्बममृतं कपित्थम्ऽ इत्यादौ निरूढलक्षणया दुःखसाधनं निम्बं सुखसाधनं कपित्थमित्येवार्थे विवक्षितः, प्रकृते तु कालः केषाञ्चिद्दुःखमयः केषाञ्चित्सुखमयश्चातिक्रामतीत्यर्थस्य विवक्षिततया विषपदस्य किञ्चित्साधनकदुःखे अमृतपदस्य किञ्चित्साधनकसुखे च लक्षणा दुःखसुखयोर्विशेषो व्यङ्ग्यः, साधनत्वेन विषामृतयोर्भानादर्थान्तरसङ्क्रमितवाच्यता चेति भावः  ।
केषाञ्चिदिति चास्य विशेषे सङ्क्रान्तिरति  ।
अज्ञातविशेषधर्मावच्छिन्नवाचकस्य केषामपीति शब्दस्य च दुष्कृतिनामित्याद्युक्तार्थविशेषे सङ्क्रान्तिरित्यर्थः  ।
दुष्कृत्यादीनामज्ञातत्वादिकं व्यङ्ग्यं  ।
क्रियामात्रे भवत्यर्थे  ।
सर्वव्यवहारेति  ।
व्यवहारगोचरवस्तुजातेत्यर्थः  ।
द्वितीयेति  ।
द्वितीयं यत्कारिकार्धं तत्स्वीकृतांस्तदुक्तानित्यर्थः  ।
ऽप्रातुम्ऽ इति  ।
ऽअस्मीऽत्यव्ययमहमर्थे  ।
धनैरर्थिजनस्य वाञ्छां प्रातुं दैवेन न सृष्टो यदि नामेत्यभ्युपगमे  ।
तर्हिति शेषः  ।
जडोऽहं पथि प्रसन्नाम्बुधरस्तटाकः अथवा कूपः किं कस्मात् ।
न कृतः दैवेन न सृष्टः  ।
तटाकस्य कूपादुत्कृष्टत्वादादावुक्तिः  ।
लोचने--यो येनार्थाति  ।
यो जनो गोसुवर्णादीनाम्मध्ये येन धनेनार्थीत्यर्थः  ।
अत एवेति  ।
उक्ताभिप्रायादेवेत्यर्थः  ।
भावार्थकथनम्---अशक्येत्यादि  ।
दैवस्यादृश्यत्वादिति भावः  ।
ऽअस्मि न सृष्टऽ प्रातुं धनैरर्थिजनस्य वाञ्छां दैवेन सृष्टो यदि नाम नास्मि  ।
पथि प्रसन्नाम्बुधरस्तडागः कूपोऽथवा किं न जडः कृतोऽहम्  । । १  । ।
अत्र हि जड इति पदं निर्विण्णेन वक्रात्मसमानाधिकरणतया प्रयुक्तमनुरणनरूपतया कूपसमानाधिकरणतां स्वशक्त्या प्रतिपद्यते  ।
तस्यैव वाक्यप्रकाशता यता हर्षचरिते सिंहनादवाक्येषु--ऽवृत्तेऽस्मिन्महाप्रलये धरणीधारणायाधुना त्वं शेषःऽ  ।
एतद्धि वाक्यमनुरणनरूपमर्थान्तरं शब्दशक्त्या स्फुटमेव प्रकाशयति  ।
<<लोचनं>> अस्मीति  ।
अन्यो हि तावदवश्यं कश्चित्सृष्टो न त्वहमिति निर्वेदः  ।
प्रसन्नं लोकोपयोगि अम्बु धारयतीति  ।
कूपोऽथवेति  ।
लोकैरप्यलक्ष्यमाण इत्यर्थः  ।
आत्मसमामाधिकरणतयेति  ।
जडः किङ्कर्तव्यतामूढ इत्यर्थः, अथ च कूपो जडोऽर्थिता कस्य कीदृशीत्यसम्भवद्विवेक इति  ।
अत एव जडः शीतलो निर्वेदसन्तापरहितः  ।
तथा जडः शीतजलयोगितया परोपकारसमर्थः  ।
अनेन तृतीयार्थेनायं जडशब्दस्तटाकार्थेन पुनरुक्तार्थसम्बन्ध इत्यभिप्रायेणाह--कूपसमानाधिकरणतामिति  ।
स्वशक्त्येति शब्दशक्त्युद्भवत्वं योजयति  ।
महाप्रलय इति  ।
महस्य उत्सवस्य आसमन्तात्प्रलयो यत्र तादृशि शोककारणभूते वृत्ते धरण्या राज्यधुराया धारणायाश्वासनाय त्वं शेषः शिष्यमाणः  ।
इतीयता पूर्णे वाक्यार्थे कल्पावसाने भूपीठभारोद्वहनक्षं एको <<बालप्रिया>> इत्यनेन गम्यमर्थमाह--अन्यो हीत्यादि  ।
लोकोपयोगीति  ।
लोकैरित्यादि  ।
च गम्यार्थविवरणं  ।
ऽआत्मसमानाधिकरणतयेऽति प्रतीकधारणमादावस्मदर्थान्वयी जडपदार्थो विवरिष्यत इति ज्ञापनाय  ।
तमर्थमाह--किङ्कर्तव्यतामूढ इति  ।
कूपान्वयिनं व्यङ्ग्यमर्थमाह--अथ चेत्यादि  ।
अत्रार्थान्तरञ्चाह---अत एवेत्यादि  ।
अत एव विवेकाभावादेव  ।
शीतल इति  ।
"शिशिरो जड" इत्यमरः  ।
अनेन गम्यमर्थमाह---निर्वेदेति  ।
लडयोरभेदाज्जडपदं जलमयार्थकञ्चेत्याह---तथेत्यादि  ।
वृत्तौऽकूपसमानाधिकरणतां प्रतिपद्यतऽ इत्यनेन जडपदस्य कूपपदसामानाधिकरण्यमेवोक्तन्न तु तटाकपदसामानाधिकरण्यमपि, तत्कुत इति शङ्कां परिहरंस्तद्ग्रन्थमवतारयति---अनेनेत्यादि  ।
अनेन तृतीयार्थेनेति  ।
कूपान्वयित्वेनोक्तेष्वर्थेषु तृतीयेन शीतजलवाहितयेत्याद्युक्तेनार्थेन हेतुनेत्यर्थः  ।
तटाकार्थेनेति  ।
तेन सहेत्यर्थः  ।
पुनरुक्तेति  ।
ऽप्रसन्नाम्बुधरऽ इति विशेषणार्थस्यैवोक्त्या पुनरुक्तार्थसम्बन्धस्स्यादित्यर्थः  ।
ऽस्वशक्त्येऽत्यत्रान्यथाप्रतिपत्तिनिरासायाह---शब्देत्यादि  ।
वाच्यार्थमाह--महस्येत्यादि  ।
अस्मिन्नित्यस्य विवरणम्---शोकेत्यादि  ।
वृत्ते जाते  ।
व्यङ्ग्यमर्थान्तरन्दर्शयति---कल्पेत्यादि  ।
अस्यैव कविप्रौढोक्तिमात्रनिष्पन्नशरीरस्यार्थशक्त्युद्भवे प्रभेदे प्रदप्रकाशता यथा हरिवजये--- 
चृअङ्कुरावांसं छणमप्यसरमहध्घणमणहरसुरामोअं  ।
असमप्पिअं पि गहिअं कुसुमसरेण महुमासलच्छिमुहं  । ।
अत्र ह्यसमर्पितमपि कुसुमशरेण मधुमासलक्ष्म्या मुखं गृहीतमित्यसमर्पितमपीत्येतदवस्थाभिधायिपदमर्थशक्त्या कुसुमशरस्य बलात्कारं प्रकाशयति  ।
अत्रैव प्रभेदे वाक्यप्रकाशता यथोदाहृतं प्राक्ऽसज्जेहि सुरहिमासोऽ इत्यादि  ।
अत्र सज्जयति सुरभिमासो न तावदर्पयत्यनङ्गाय शरानित्ययं वाक्यार्थः कविप्रौढोक्तिमात्रनिष्पन्नशरीरो मन्मथोन्माथकदनावस्थां वसन्तसमयस्य सूचयति  ।
<<लोचनं>> नागराज एव दिग्दन्तिप्रभृतिष्वपि प्रलीनेष्वित्यर्थान्तरं  ।
चूताङ्कुरावतंसं क्षणप्रसरमहार्घमनोहरसुरामोदं  ।
महार्घण उत्सवप्रसरेण मनोहरसुरस्य मन्मथदेवस्य आमोदश्चमत्कारो यत्र तत् ।
अत्र महार्घशब्दस्य परनिपातः, प्राकृते नियमाभावात् ।
छण इत्युत्सवः  ।
असमर्पितमपि गृहीतं कुसुमशरेण मधुमासलक्ष्मीमुखं  । ।
मुखं प्रारम्भो वक्क्रं च  ।
तच्च सुरामोदयुक्तं भवति  ।
मध्वारम्भे कामश्चित्तमाक्षिपतीत्येतावानयमर्थः कविप्रौढोक्त्यार्थान्तरव्यञ्जकः सम्पादितः  ।
अत्र कविनिबद्धवक्तृप्रौढोक्तिशरीरार्थशक्त्युद्भवे पदवाक्यप्रकाशतायामुदाहरणद्वयं न दत्तं  ।
ऽप्रौढोक्तिमात्रनिष्पन्नशरीरः सम्भवी स्वतःऽ इति प्राच्यकारिकाया इयतैवोदाहृतत्वं भवेदित्यभिप्रायेण  ।
तत्र पदप्रकाशता यथा--- सत्यं मनोरमाः कामाः सत्यं रम्या विभूतयः  ।
किन्तु मत्ताङ्गनापाङ्गभङ्गलोलं हि जीवितं  । ।
<<बालप्रिया>>ऽमहाप्रलयऽ इत्यस्य कल्पावसान इति,ऽधरणीधारणायेऽत्यस्य भूभारेत्यादि, शेषऽ इत्यस्य नागराज इति च विवरणं  ।
दिग्दन्तीत्यादि  ।
भावार्थकथनं  ।
अत्रोपमा व्यङ्ग्या बोध्या  ।
मधुमासलक्ष्म्या नायिकात्वप्रतीत्या तदनुगुणमर्थमाह---वक्त्रञ्चेति  ।
सुरा मद्यं  ।
अर्थान्तरव्यञ्जक इति  ।
अर्थान्तरं वृत्तावुक्तं  ।
अत्रेत्यादि  ।
इत्यभिप्रायेण न दत्तमिति सम्बन्धः  ।
सत्यमिति  ।
काव्यप्रकाशेऽप्युदाहृतोऽयं श्लोकः  ।
स्वतःसम्भविशरीरार्थशक्त्युद्भवे प्रभेदे पदप्रकाशता यथा--- 
वाणिआ हत्तिदन्ता कुत्तो अह्याण बाधकित्ती अ  ।
जाव लुलिआलपामुही धरम्मि परिसक्कए सुह्णा  । ।
अत्र लुलितालकमुखीत्येतत्पदं व्याधवध्वाः स्वतःसम्भावितशरीरार्थशक्त्या सुरतक्रीडासक्तिं सूचयंस्तदीयस्य भर्तुः सततसम्भोगक्षामतां प्रकाशयति  ।
<<लोचनं>> इत्यत्र कविना यो विरागी वक्ता निबद्धस्तत्प्रौढोक्त्या जीवितशब्दोऽर्थशक्तिमूलतयेदं ध्वनयति---सर्व एवामी कामा विभूतयश्च स्वजीवितमात्रोपयोगिनः, तदभावे हि सद्भिरपि तैरसद्रूपताप्यते, तदेव च जीवितं प्राणधारणरूपत्वात्प्राणवृत्तेश्च चाञ्चल्यादनास्थापदमिति विषयेषु वराकेषु किं दोषोद्धोषणदौर्जन्येन निजमेव जीवितमुपालभ्यम्, तदपि च निसर्गचञ्चलमिति न सापराधमित्येतावता गाढं वैराग्यमिति  ।
वाक्यप्रकाशता यथा--ऽशिखरिणिऽ इत्यादौ  ।
वाणिजक हस्तिदन्ताः कुतोऽस्माकं व्याघ्रकृत्तयश्च  ।
यावल्लुलितालकमुखी गृहे परिष्वक्कते स्नुषा  । ।
इति छाया   ।
सविभ्रमं चङ्क्रम्यते  ।
अत्र लुलितेति सवरूपमात्रेण विशेषणमवलिप्ततया चहस्तिदन्ताद्यपाहरणं सम्भाव्यमिति वाक्यार्थस्य तावत्येव न काचिदनुपपत्तिः  ।
<<बालप्रिया>> कामाः काम्यमाना वनितादयः तदभावे जीविताभावे  ।
जीवितमनास्थापदमिति सम्बन्धः  ।
अत्र हेतुः--प्राणेत्यादि  ।
इतीति हेतौ  ।
निसर्गचञ्चलमितीति  ।
निसर्गचञ्चलत्वाद्धेतोरित्यर्थः  ।
स्वभावस्यापरिहार्यत्वादिति भावः  ।
वाणिजकेति  ।
अस्माकं गृहे कुतस्सन्ति? न सन्तीत्यर्थः  ।
अत्र कार्यान्तरव्यग्रतां हेतुत्वेन दर्शयन्नाह---यावदित्यादि  ।
यावत्यतः  ।
लुलितेति  ।
लुलिताः इतस्ततो विकीर्णा अलका यत्र तथाविधं मुखं यस्यास्सा  ।
स्नुषा पुत्रभार्या  ।
परिष्वक्कत इति  ।
अतस्तत्परिपालनव्यग्रा वयमिति भावः  ।
स्वत इत्यादि  ।
स्वतस्सम्भावितं लोकेऽप्यौचित्यात्सम्भाव्यमानं शरीरं य्सय तथाविधस्यार्थस्य शक्त्या सामर्थ्येनेत्यर्थः  ।
लोचनेऽपरिष्वक्कतऽ इत्यस्य व्याख्यानम्---सविभ्रमं चङ्क्रम्यत इति  ।
व्यङ्ग्यस्य वाच्यसिद्ध्यङ्गत्वशङ्का परिहरति--अत्रेत्यादि  ।
लुलितेतीति  ।
इत्यादिकमित्यर्थः  ।
स्वरूपेत्यादि  ।
स्वरूपकथनमित्यर्थः  ।
अवलप्ततयेति  ।
धनित्वाद्यभिमानेनेत्यर्थः  ।
चकारस्सम्भवतो हेत्वन्तरस्य समुच्चायकः  ।
हस्तीत्यादि  ।
तस्यैव वाक्यप्रकाशता यथा--- 
सिहिपिञ्छकण्णऊरा बहुआ वाहस्स गव्विरी भमै  ।
मुत्ताफलरैअपसाहणाणं मज्झे सवत्तीणं  । ।
अनेनापि वाक्येन व्याधवध्वा शिखिपिच्छकर्णपूराया नवपरिणीतायाः कस्याश्चित्सौभाग्यातिशयः प्रकाश्यते  ।
तत्सम्भोगैकरथो मयूरमात्रमारणसमर्थः पतिर्जातं इत्यर्थप्रकाशनात्तदन्यासां चिरपरिणीतानां मुक्ताफलरचितप्रसाधनानां दौर्भाग्यातिशयः ख्याप्यते  ।
तत्सम्भोगकाले स एव व्याधः करिवरवधव्यापारसमर्थ आसीदित्यर्थप्रकाशनात् ।
ननु ध्वनिः काव्यविशेष इत्युक्तं कत्कथं तस्य पदप्रकाशता  ।
काव्यविशेषो हि विशिष्टार्थप्रतिपत्तिहेतुः शब्दसन्दर्भविशेषः  ।
तद्भावश्च पदप्रकाशत्वे नोपपद्यते  ।
पदानां स्मारकत्वेनावाचकत्वात् ।
उच्यते--
स्यादेष दोषः <<लोचनं>> सिहिपिच्छेति  ।
पूर्वमेव योजिता गाथा  ।
नन्विति  ।
समुदाय एव ध्वनिरित्यत्र पक्षे चोद्यमेतत् ।
तद्भावश्चेति  ।
काव्यविशेषत्वमित्यर्थः  ।
अवाचकत्वादिति यदुक्तं सोऽयमप्रयोजको हेतुरिति छलेन तावद्दर्शयति--स्यादेष दोष इति  ।
एवं छलेन परिहृत्य <<बालप्रिया>> हस्तिदन्तादेरपाहरणमनाहरणं दन्ताद्यनाहरणमिति च पाठः  ।
स्नुषाभर्तुरिति शेषः  ।
समुदाय इति  ।
वाचकवाच्यव्यङ्ग्यादिसमुदाय इत्यर्थः  ।
इत्यत्र पक्ष इति  ।
ऽअववक्षितवाच्यस्येऽत्यादिकारिकायां समुदायस्यैव ध्वनिपदार्थवादत्र पक्ष एव चोद्यस्योपपत्तेश्चेति भावः  ।
वृत्तौऽनन्विऽत्यादि  ।
ऽइत्युक्तम्ऽ इति  ।
ऽयत्रार्थश्शब्दो वेऽत्यादिनेति भावः  ।
ऽतत्ऽ तस्मात् ।
चोद्यमुपपादयति---ऽकाव्यविशेषो हीऽत्यादि  ।
ऽविशिष्टेऽति  ।
वाच्यव्यङ्ग्यभेदेन द्विविधो यो विशिष्टार्थः तत्प्रतिपत्तिहेतुरित्यर्थः  ।
ऽशब्देऽत्यादि  ।
सङ्घटितपदविशेष इत्यर्थः  ।
विशिष्टार्थस्तत्प्रतिपादको वाक्यविशेषश्चेति यावत् ।
ततः किमत आह--ऽतद्भावश्चेऽत्यादि  ।
ऽपदप्रकाशत्वेऽ पदप्रकाश्यत्वे सति  ।
ऽनोपपद्यतेऽ न सङ्गच्छते  ।
तद्भावः पदप्रकाशत्वेन सह विरुद्ध इत्यर्थः  ।
कुत इत्यत्राह---ऽपदानाम्ऽ इत्यादि  ।
ऽअवाचकत्वात्ऽ अनुभावक्तवाभावात् ।
तदैस्तत्तदर्थाः स्मार्यन्ते, स्मृतास्ते त्वाकाङ्गक्षादसहकृता वाक्यार्थमनुभावयन्तीति मते पदस्मारितत्वरूपं पदप्रकाशत्वं तत्तदर्थ एव वर्तते  ।
तत्र च काव्यविशेषत्वरूपं ध्वनित्वन्नास्तीत्यतो ध्वनेः न पदप्रकाशत्वं, किन्तु वाक्यप्रकाशत्वमेव सम्भवतीति भावः  ।
अनेन ग्रन्थेन पदन्न ध्वनिप्रकाशकमवाचकत्वादित्यर्थः फलित इत्यभिप्रेत्यऽस्यादेषदोषऽ इत्यादिसमाधानग्रन्थमवतारयति लोचने---अवाचकत्वादित्यादि  ।
अप्रयोजक इति  ।
यदि वाचकत्वं प्रयोजकं ध्वनिव्यवहारे स्यात् ।
न त्वेवं ; तस्य व्यञ्जकत्वेन व्यवस्थानात् ।
किं च काव्यानां शरीराणामिव संस्थानवशेषावच्छिन्नसमुदायसाध्यापि चारुत्वप्रतीतिरन्वयव्यतिरेकाभ्यां भागेषु कल्प्यत इति पदानामपि व्यञ्जकत्वमुखेन व्यवस्थितो ध्वनिव्यवहारो न विरोधि  ।
<<लोचनं>> वस्तुवृत्तेनापि परिहरति---किं चेति  ।
यदि परो ब्रूयात्---न मया अवाचकत्वं ध्वन्यभावे हेतूकृतं किं तूक्तं काव्यं ध्वनिः  ।
काव्यं चानाकाङ्क्षप्रतिपत्तिकारि वाक्यं न पदमिति तत्राह--सत्यमेवं, तथापि पदं न ध्वनिरित्यस्माभिरुक्तं  ।
अपि तु समुदाय एव ; तथा च पदप्रकाशो ध्वनिरिति प्रकाशपदेनोक्तम्. ननु पदस्य तत्र तथाविथं सामर्थ्यमिति कुतोऽखण्ड एव प्रतीतिक्रम इत्याशङ्क्याह--काव्यानामिति  ।
उक्तं हि प्राग्विवेककाले विभागोपदेश इति  ।
ननु भागेषु पदरूपेषु कथं सा चारुत्वप्रतीतिरारोपयितुं शक्या? तानि हि स्मारकाण्येव  ।
ततः किम्? मनोहारिव्यङ्ग्यार्थस्मारकत्वाद्धि चारुत्वप्रतीतिनिबन्धनत्वं केन <<बालप्रिया>> असाधक इत्यर्थः  ।
छलेन व्याजेन वक्ष्यमाणाभिप्रायाप्रकटनेनेति यावत् ।
तावतादौ  ।
वस्तुवृत्तेनापीति  ।
पारमार्थिकाभिप्रेतार्थप्रकटनेनापीत्यर्थः  ।
ननु वस्तुवृत्तेन परिहारः किमर्थ इत्यतः काव्यानामित्यादिग्रन्थमवतारयिष्यन्भूमिकामाह--यदि पर इत्यादि  ।
ध्वन्यभावे ध्वनिप्रकाशकत्वाभावे  ।
पदानामिति शेषः  ।
हेतूकृतं हेतुत्वेनोक्तं  ।
किन्त्वित्यादि  ।
काव्यविशेषो ध्वनिः काव्यञ्च तथाविधं वाक्यमिति वाक्यमेव ध्वनिः, पदन्तु न ध्वनिरित्यर्थः  ।
तथाच पदे ध्वन्यभावे अवाक्यत्वं हेतुरिति भावः  ।
इति ब्रूयादिति सम्बन्धः  ।
आहेति  ।
सिद्धान्तीति शेषः  ।
तथापीत्यन्तमभ्युपगमे  ।
न उक्तमिति सम्बन्धः  ।
समुदाय एवेति  ।
ध्वनिरित्युक्तमित्यनुषङ्गः  ।
अत्रोपष्टम्भकमाह---तथाचेत्यादि  ।
तत्रेति  ।
वाक्य इत्यर्थः  ।
तथाविधं ध्वनिप्रकाशनानुकूलं  ।
इति कुत इत्येतत्कथं घटते  ।
अत्र हेतुः--
अखएड इत्यादि  ।
भागेषु कल्प्यत इत्यत्रोपष्टम्भकमाह---उक्तं हीत्यादि  ।
वृत्तौऽकाव्यानाम्ऽ इत्यस्यऽचारुत्वेऽत्यनेन सम्बन्धः  ।
ऽसंस्थानेऽति  ।
संस्थानविशेषैः शब्दसन्दर्भविशेषैः मुखाद्यवयवसंयोगविशेषैश्च अवच्छिन्नो विशिष्टो यस्समुदायस्तत्साध्यापीत्यर्थः  ।
तथाच प्रतीयमानं चारुत्वं समुदायनिष्ठमिति भावः  ।
ऽभागेषुऽ पदेषुमुखादिषु च  ।
ऽकल्प्यतऽ इति  ।
प्राधान्यादिति भावः  ।
इतीति हेतौ  ।
ऽव्यञ्जकत्वमुखेनऽ व्यञ्जकत्वप्राधान्येन  ।
ऽध्वनिव्यवहारःऽ पदप्रकाशो ध्वनिरिति व्यवहारः  ।
ऽअनिष्टस्येऽत्यादिग्रन्थमवतारयति लोचने--नन्वित्यादि  ।
स्मारकाण्येवेत्यन्तःऽअनिष्टस्य श्रुतिर्यद्वदापादयति दुष्टतां  ।
श्रुतिदुष्टाविषु व्यक्तं तद्वादिष्टस्मृतिर्गुणं  । ।
पदानां स्मारकत्वेऽपि पदमात्रावभासिनः  ।
तेन ध्वनेः प्रभेदेषु सर्वष्वेवास्ति रम्यता  । ।
विच्छित्तिशोभिनैकेन भूषणेनेव कामिनी  ।
पदद्योत्येन सुकवेर्ध्वनिनी भाति भारती  । ।
ऽ इति परिकरश्लोकाः 
8. Kuntaka: Vakroktijivita, with auto-commentary (950-1050)
9. Mammata: Kavyaprakasa (11th century)
#<विशेषणैर्यत्साकूतैरुक्तिः परिकरस्तु सः   ।>#

अर्थाद्विशेष्यस्य  । उदाहरणं ----
     {महौजसो मानधना धनार्चिता
          धनुर्भृतः संयति लब्धकीर्तयः  ।
     न संहतास्तस्य न भेदवृत्तयह्
          प्रियाणि वाञ्छन्त्यसुभिः समीहितुं  । ।५१९ । ।}

                    %<(भारवि स्किरातार्जुनीय १.१९)>%

यद्यप्युष्टार्थस्य दोषताभिधानात्तन्निराकरणेन पुष्टार्थस्वीकारः कृतः तथाप्येकनिष्ठत्वेन बहुनां विशेषणानामेवमुपन्यासे वैचित्र्यं इत्यलङ्कारमध्ये गणितः  । ।
10. Mammata: Kavyaprakasa [Karikavali]
विशेषणैर्यत्साकूतैरुक्तिः परिकरस्तु सः   । (११८)
11. Vamanacarya Ramabhatta Jhalakikar’s Balabodhini commentary
#<विशेषणैर्यत्साकूतैरुक्तिः परिकरस्तु सः  ।>#

अर्थाद्विशेष्यस्य  ।
उदाहरणम्-- महौजसो मानधना धनार्चिता धनुर्भृतः संयति लब्धकीर्तयः  ।
न संहतास्तस्य न भेदवृत्तयः प्रियाणि वाञ्छन्त्यसुभिः समीहितुं  । । ५१९  । ।
यद्यप्यपुष्टार्थस्य दोषताभिधानात्तन्निराकरणेन पुष्टार्थस्वीकारः कृतः, तथाप्येकनिष्ठत्वेन बहूनां विशेषणानामेवमुपन्यासे वैचित्र्यमित्यलंकारमध्ये गणितः  । ।
(सू- १८४)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)
17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)
विशेषणसाभिप्रायत्वं परिकरः  । । ३३  । ।
विशेषणवैचित्र्यप्रस्तावादस्येह निर्देशः  ।
विशेषणानां साभिप्रायत्वं प्रतीयमानार्थगर्भीकारः  ।
अत एव प्रसन्नगम्भीरपदत्वान्नायं ध्वनेर्विषयः  ।
एवं च प्रतीयमानांशस्य वाच्योन्मुखत्वात्परिकर इति सार्थकं नाम  ।
ऽराज्ञो मानधनस्य कार्मुकभृतो दुर्योधनस्याग्रतः प्रत्यक्षं कुरुबान्धवस्य मिषतः कर्णस्य शल्यस्य च  ।
पीतं तस्य मयाद्य पाण्डववधूकेशाम्बराकर्षिणः कोष्णं जीवत एव तीक्ष्णकरजक्षुण्णादसृग्वक्षसःऽ  । ।
अत्र राज्ञ इत्यादौ सोत्प्रासत्वपरं प्रसन्नगम्भीरपदत्वं  ।
एवम्-
अङ्गाज सेनापते राजवल्लभ द्रोणोपहासिन्कर्णं, सांप्रतं रक्षैनं भीमाद्दुःशासनम्ऽ इत्यादौ ज्ञेयं  ।
19. Jayaratha’s Vimarsini ((1150-1200 AD)
विशेषणसाभिप्रायत्वं परिकरः  । । अ.स. ३३  । ।
विशेषणवैचित्र्यप्रस्तावादस्येह निर्देशः  ।
विशेषणानां साभिप्रायत्वं प्रतीयमानार्थगर्भीकारः  ।
अत एव प्रसन्नगम्भीरपदत्वान्नायं ध्वनेर्विषयः  ।
एवं च प्रतीयमानांशस्य वाच्योन्मुखत्वात्परिकर इति सार्थकं नाम  ।
ऽराज्ञो मानधनस्य कार्मुकभृतो दुर्योधनस्याग्रतः प्रत्यक्षं कुरुबान्धवस्य मिषतः कर्णस्य शल्यस्य च  ।
पीतं तस्य मयाद्य पाण्डववधूकेशाम्बराकर्षिणः कोष्णं जीवत एव तीक्ष्णकरजक्षुण्णादसृग्वक्षसःऽ  । ।
अत्र राज्ञ इत्यादौ सोत्प्रासत्वपरं प्रसन्नगम्भीरपदत्वं  ।
एवम्-
ऽअङ्गाज सेनापते राजवल्लभ द्रोणोपहासिन्कर्णं, सांप्रतं रक्षैनं भीमाद्दुःशासनम्ऽ इत्यादौ ज्ञेयं  ।>#

--------------------

विमर्शिनी ३३ः
विशेषणेत्यादि  ।
इहेति समासोक्त्यानन्तरं  ।
विशेषणानां चात्र बहुत्वमेव विवक्षितं  ।
अन्यथा ह्यपुष्टार्थस्य दोषत्वाभिधानात्तन्निराकरणेन स्वीकृतस्य पुष्टार्थस्यायं विषयः स्यात् ।
एवमेवंविधानेकविशेषणोपन्यासद्वारेण वैचित्र्यातिशयः संभवतीत्यालङ्कारत्वं  ।
प्रतीयमानार्थस्य वाच्योन्मुखत्वेन प्राधान्याभावाद्गभीङ्कारस्तदन्तः कृतत्वं  ।
अत एवेति प्रतीयमानार्थस्य प्राधान्याभावात् ।
प्रसच्चत्वं वाच्यस्यैव प्राधान्येन निर्देशात् ।
गम्भीरत्वं प्रतीयमानस्याप्यर्थस्य गुणीभावेन गर्भीकारात् ।
यत्र च प्रतीयमानं प्रति उपसर्जनीकृतस्वर्थयोः शब्दार्थयोरवस्थानां स ध्वनेः स एव विषयःऽ इति  ।
अत्र च न तथात्वमित्युक्तं नायं ध्वनेर्विषय इति  ।
अत एव नामाप्यस्य यौगिकमित्याह-एवं चेत्यादि  ।
सोत्प्रासत्वपरमिति  ।
तथा च राज्ञो जगद्रक्षितव्यमस्य पुनरनुजमात्ररक्षणासिद्धेरन्यदेव नाममात्रेण राजात्वमित्युपहासपरत्वं  ।
एवमन्येषामपिस्वयमेवैतदवगन्तव्यं  ।
आदिशब्देन- 
ऽयस्यैकस्यैव दोष्णां जयति दशशती सान्वयो द्वारि रुद्रः कारागारे सुराणां पतरपि च शची चामरव्यग्रहस्ता  ।
कन्या तस्येयमेका रजनिचरपतेरेष शुद्धान्तमेको बालो निःशङ्कमस्याः प्रविशति च नमस्तेऽसे वैष्णवाय  । ।
इत्यादावपि विशेषणानां प्रसच्चगम्भीरत्वं ज्ञेयं  ।
20. Vidyacakravartin’s Samjivani
परिकरं लक्षयति-
#<विशेषणसाभिप्रायत्वं परिकरः  । । ३२  । ।>#

सङ्गतिमाह-विशेषणवैचित्र्येति  ।
व्याचष्टे-विशेषणनामित्यादि  ।
प्रसन्नगंभीरत्वं नाम पदानां व्याङ्ग्यार्थगर्भीकार एव न तु व्यङ्ग्यस्य वाच्यातिशायिता  ।
निर्वक्तुमाह-एवं चेति  ।
वाच्योन्मुखत्वं वाच्याङ्गता  । ।
राज्ञः इति  ।
राज्ञो न तु यादृशतादृशस्य  ।
तत्रापि मानधनस्य न त्ववमानसहस्य  ।
कार्मुकभृतो न निरायुधस्य  ।
दुर्योधनस्य न तु शक्ययोधनस्य  ।
अग्रतो न त्वसमक्ष्यं  ।
कुरुबान्धवस्य मिषतः कर्णस्य शल्यस्य च न निःसहायस्य  ।
सर्वैवेय-"मनादरे षष्ठी"  ।
इत्थं मिषतो दुर्योधनकर्णशल्याननादृत्येत्यर्थः  ।
दुःशासनस्येत्यनुक्त्वातस्य पाण्डववधूकेशाम्बराकर्षिण इत्युक्तिः हन्तव्यत्वप्रसिद्ध्यै  ।
जीवता एव न तु मूर्च्छितस्य मृतस्य वा  ।
तीक्ष्णाकरजक्षुण्णाद सृग्वक्षसः न त्वायुधविदारितात् ।
कोष्णं न तुपर्युषितं  ।
मयाद्य पीतमिति भीमसेनोक्तिः  ।
साभिप्रायतां दर्शयति-अत्रेत्यादि  ।
वाक्येऽपि दर्शयति-एवमङ्गराजेत्यादि  ।
विशेषणानां व्यङ्ग्यार्थगर्भीकरणलक्षणा  ।
सोत्प्रासता परिकरो व्यङ्ग्यः परिकरो यतः  । ।
21. Jayadeva [alias Piyusavarsa]: Candraloka (1200 AD)
अलङ्कारः परिकरः साभिप्राये विशेषणे   ।
सुधांशुकलितोत्तंसस्तापं हरतु वः शिवः   । । ५.३९  । ।
22. Visvanatha kaviraja: Sahityadarpana ) (1384 AD)
#<उक्तैर्विशेषणैः साभिप्रायैः परिकरो मतः  ।>#

यथा--
"अङ्गराज ! सेनापते ! द्रोणोपहासिन्! कर्ण !, रक्षैनं भीमाद्दुः शानं !" 
23. Mahesvarabhatta’s Vijnapriya and 24. Anantadasa’s Locana (1400)
#<उक्तैर्विशेषणैः साभिप्रायैः परिकरो मतः  ।>#

यथा--
"अङ्गराज ! सेनापते ! द्रोणोपहासिन्! कर्ण !, रक्षैनं भीमाद्दुः शानं !" 
     ************* टीका *************
     #<विज्ञप्रियाः>#

     (वि, च) परिकरालङ्कारमाह---उक्तिरिति  ।
     साभिप्रायत्वं प्रतीपादनीयार्थपुष्ट्यार्ऽथपुष्टिकारित्वं  ।
     तच्च यद्यपुष्टार्थदोषत्यागेनैव लभ्यं तथापि विशेषणैरित्यत्र बहुविवक्षणाद्बहुत्वे वैचित्र्यविशेषानुभवादलङ्कारित्वं  ।
     अङ्गराजेत्यादिकं कर्णोपहासिनोऽश्वत्थाम्न उक्तिः  ।
     अत्र प्रतिपाद्यः कर्णोपहासः तत्पुष्टिकारीण्येतानि सम्बोधनानि  ।
     साक्षाद्भीमेन बध्यमानस्य दुः शासनस्य रक्षकत्वेनाङ्गदेशनृपतित्वं सेनापतित्वं महावीरद्रोणोपहासित्वं तदा वीरस्य योग्यमित्युपहासः स्पष्टः  ।
     #<लोचनाः>#

     (लो, आ) सम्प्रिति सादृश्यमूलालङ्कारलक्षणावसरेऽपि विशेषणविच्छित्तिहेतुकत्वेन समासोक्त्यनन्तरं परिकरं लक्षयति--उक्तिरिति  ।
     विशेषणैरिति बहुवचनस्य नैकस्य द्वाभ्यां विशेषणाभ्यामिदं वैचित्र्यम्, किन्तु अपुष्टार्थदोषपरिहार एवेति भावः  ।
     साभिप्रायैर्गर्भोकृतप्रतीयमानार्थैः  ।
     इह च प्रतीयमानार्थस्यागूढत्वे गुणीभूतव्यङ्ग्यता, अतोऽस्यालङ्कारस्य न ध्वनित्वं  ।
     अङ्गराजेति  ।
     इदं भीमवचनं  ।
     अङ्गो देशविशेषः  ।
     अत्र अङ्गराजत्वेन परक्षार्थमधिनायकत्वं  ।
     सेनापतित्वेन राजपूजा  ।
     द्रोणोपहासित्वेन शैर्य्यमदः प्रतीयते  ।
     ********** टीका संपूर्णा **********
25. Visvesvara Kavicandra: Camatkaracandrika (1400)
#<एवमभिधीयमानहेतुरपि द्रष्टव्या  ।
उपस्कारः परिकरः क्रियादीनां विशेषणैः  । । ८.५१  । ।>#

आश्वस्तमूलकच्छपमुल्लसितगिरीन्द्रमुत्सुकानन्तः  ।
श्रीसिङ्गक्षितिनायकभुजदण्डापहति वसुमतीचक्रं  । । ८.*९५  । ।
अत्राश्वस्तेत्यादिविशेषणैर्मही वहनक्रियाया अनन्यसाधारणलक्षण उपस्कार इति सोऽयं क्रियापरिकरः  ।
#<एवं कारकपरिकरादयोऽपि स्वयमुन्नेयाः  ।
एकावली परिकरान्न बिन्नेति मतिर्मम  । । ८.५२  । ।>#

यथा
अवनेष्वरणे विभवे क्रमणे सुकृताव्धनि सिङ्गमहीपतिना  ।
धरणी कुशलं गमिता हरिणा हरिणा हरिणा हरिणा हरिणा  । । ८.*९६  । ।
अत्र हरिणा हरिणा इत्यादि शब्दैकावल्या विभिन्नार्थया नायकलक्षणं कर्तृकारकमुपस्क्रियत इति सोऽयं शब्दैकावली कारकपरिकरभेद एव  ।
एवमर्थैकावल्युभयैकावल्यौ ट्रष्टव्यौ  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)
28. Simhabhupala: Rasarnavasudhakara (1400-1500)
उपक्षेपः परिकरः परिन्यासो विलोभनं  ।
युक्तिः प्राप्तिः समाधानं विधानं परिभावना  । ३२
उद्भेदभेदौ करणं इति द्वादश योजयेत् । ।र.सु.क. ३.४४ । । ३३अ
तत्रोपक्षेपः
उपक्षेपस्तु बीजस्य सूचना कथ्यते बुधैः  । ।र.सु.क. ३.४५ । । ३३ब्
यथा बालरामायणे प्रतिज्ञातपौलस्त्यनामनि प्रथएऽ ङ्के
(ततः प्रविशति विश्वामित्रशिष्यः) शुनःशेपःप्रातःसवन एव यजमानं द्रष्टुं इच्छामिइत्युपक्रम्य… राक्षसरक्षौषधं रामं आनेतुं सिद्धाश्रमादयोध्यां गतवता तातविश्वामित्रेण यज्ञोपनिमन्त्रितस्य परमसुहृदः श्रोत्रियक्षत्रियस्य सीरध्वजस्य स्वप्रतिनिधिः प्रेषितोऽ स्मि इत्यन्तेन (१.२३ पद्यात्पूर्वम्] रावणादिदुष्टराक्षसशिक्षालक्षणरामोत्साहोपबृंहकविश्वामित्रारम्भरूपस्य बीजस्य सूचनादुपक्षेपः  ।
अथ परिकरः
परिक्रिया तु बीजस्य बहुलीकरणं मतं  । ।र.सु.क. ३.४६ । । ३४अ
यथा तत्रैव [बालरामायणे] (प्रविश्य तापसच्छमना) राक्षसः
सम्प्रेषितो माल्यवतां अहं अद्य
ज्ञातुं प्रवृत्तिं कुशिकात्मजस्य  ।
पुरीं निमीनां मिथिलां च गन्तुं
तां चाप्ययोध्यां रघुराजधानीं  । ।र.सु.क. ३.४७ । । (१.२३)
कुलपुत्रकेति सप्रसामदाश्लिष्टोऽ स्मि इत्युपक्रम्य… स हि नक्तंचराणां निसर्गामित्रो विश्वामित्रो व्रतचर्यया, वीरव्रतचर्यया समर्थो दशरथोऽ पि तथाविध एव एव (१.२५ पद्यादनन्तरं] इत्यन्तेन विश्वामित्रारम्भस्य माल्यवदादिवितर्कगोचरत्वेन बहुलीकरणात्परिकरः  ।
29. Vamana: Kavyalamkarasutra, with Vrtti (1400-1500)
30. Rupa Gosvamin: Natakacandrika (1489–1564)
अथ परिकरः  
बीजस्य बहुलीकारो ज्ञेयः परिकरो बुधैः  ।
यथा तत्रैव (१.२४) 
गार्गी (संस्कृतेन)
ह्रियं अवगृह्य गृहेभ्यः कर्षति राधां वनाय या निपुणा  ।
सा जयति निसृष्टार्थी वरवंशजकाकली दूती  । ।
अत्र वनाकर्षणादिना अनुरागबीजस्य बहुलीकरणात्परिकरः  । ।
31. Rupa Gosvamin: Ujjvalanilamani (1489–1564)
32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)
३९. परिकरम्
॥ कारिका २९१ ॥
विशेषोक्तिं परिकरं स्यात्साकूतैर्विशेषणैम् ॥
परिकर इति । अत्र +++
यथा—

आत्मारामैर्विगतहृदयग्रन्थिभिर्मुक्तबन्धैर्
देहाध्यासप्रशमिभिर्ब्रह्मभूयं व्रजद्भिम् ।
चित्ते चिन्त्यं कथमपि चिरं धाम यच्छ्यामलं ते
गोपस्त्रीणां कुचकलसयोर्नीलरत्नं बभूव ॥८.१४७॥
अत्र "आत्मारामैर्" इत्यस्य विशेषणस्य सर्वाण्येव विशेषणानि साकूतानि ।
34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara
39. AlankAra adhyAya agnipurANa

क्रोधेर्ष्याकारगाम्भीर्यं माधुर्यं धरियगाहिता ।
संविधानं परिकरं स्यादपेक्षितसिद्धये ॥१२॥
